
CARTA ƗƗN JEE NI TEE SAN
PABLOAPOSTOLNUU

TIMOTEO
1 Máá rí cúu Pablo, apóstol Jesucristo, chi Yaā

Dios jeē jnáma yóhó, jíín Jítoho yō Jesucristo jeē
ñúhun ni yō coto yó, ni catají yá ruhū jeē nácani
ri jnūhun ya. 2 Te tée ri carta yáha cuájeē nuū rō
Timoteo, chi cúu ndije ró nájnūhun sēhe ri sɨquɨ ̄
jeē ni scándíje ri rohó. Te ñúhun ni rī jeē Tatá yō
Yaā Dios jiín Jítoho yō Jesucristo, na sáha ga yā jeē
váha róhó, te cundáhúni yā rohó, te sáha ya jeē coo
ndeyɨ ́coo sɨɨ ̄ni rō.

Jeēma candíje i tāca jnúhun stáhú
3Ná ni quihin ri ichi jeē quihín rī Macedonia, te

ni cahān ndahú rí jiín ró jeē quéndōo ró ñuu Efeso.
Te suni súcuan cáhán rī jiín ró vijna, návāha cahān
nīhin ró jíín sava ñayuu yúcuan jeē ma stéén i ɨnga
jnūhun jeē tú ndaā. 4 Te ma cuatáhú i tāca jnúhun
jeē cúu máá cuento‑ni, jíín jnúhun jeē cahán sɨquɨ ̄
ndese vēji yucūn tāca jíí yō. Chi tāca jéē yúcuan sáha
jeē nahán cándajnūhún i sɨquɨ,̄ te tu ndé jéjníñu, te
tu sáha jeē íje i squícu i nuū Yaā Dios sɨquɨ ̄ jnūhun
cácandíje yó.

5Tendácu ri jniñuyáha chi cúní rī jeēna cúndáhú
ni i jnáhan i sɨquɨ ̄ jeē iyó ndoo íyó ndáā anuá i, te
cácandíje ndije i ya. 6 Te sava ñayuu chi ni cajica
yátá i, te ni cascuíta i jnūhun ya, ni quɨv̄ɨcoo i nuū
tāca jnúhun jeē tu ndé jéjníñu. 7 Chi cácuni i cuu i

maestro ley yā, te ni tu cájecūhunni i na jnūhun cúu
jeē cácahān i, jíín na vé cúu jeē castéén nīhin i.

8 Te jíní yō jeē iyó váha ley un, te núu jecūhun ni
yō ndese jéjníñu. 9Chi cánuú sáha yó cuenta jeē tu
ní jécōo ni ɨɨn ley jeē sɨquɨ ́ñayuu ndaā, chi sa suhva
sɨquɨ ̄ñayuu jeē tu cájetáhú, jeē níhni ni, jeē casáha
jniñu néé, jeē casáha cuēchi, jeē tu cáchiñúhún Yaā
Dios ni tu cácandíje ley yā, jeē cájehni tatá jiín náná,
jiín jéē cájehni ndɨȳɨ. 10Te suni ni jecōo sɨquɨ ̄ñáyuu
cájica jnéní, jíín tée cásáha ndɨyɨ ̄ jiín jnáhan yɨɨ́,́ jíín
ñáyuu casácuíhná ɨnga ñayuu, jiín ñáyuu castáhú,
jíín ñáyuu cácahān nīhin jnūhun yáá. Te ni jecōo
sɨquɨ ̄tāca gáñayuu jeē casáha jniñu tu quíjnáhan jíín
jnúhun ya jeē steén ndaā vāha. 11 Te jnūhun ya un
cúu jnūhun yōhyo jéhnu jeē jnáma Yaā Dios yohó.
Te yōhyo ndetū Yaā cúu ya. Te ni tejníñu ya ruhū
nácani ri jnūhun ya.

Jeē nácuatáhú Pablo sɨquɨ ̄ jeē ní cundáhú ni yā de
12 Te nácuatáhú rí nuū Jítoho yō Jesucristo, Yaā

ni jēhe fuerza ini rī, chi ni quihin ya ruhū ni sáha
ya jeē cuu squícu ri, te ni tejníñu ya ruhū nácani
ri jnūhun ya. 13 Te súcuan ni sáha ya jiín rí vēsú
ni cahān ndevāha ri sɨquɨ ̄ yā nde saá, te ni sáha
ndevāha ri jiín ñáyuu cácandíje, te xeēn ni sáha ri.
Te vēsú súcuan te ni cundáhú ni yā ruhū, chi ná tu
candíje ri yānde saá, te tuní jécūhunni rī na vé cúu
jeē sáha ri. 14Súcuanni sáha Jitohoyō jeēváhandasɨ ́
jíín rí. Teni sáha ya jeē candíje ri jiín jéē cúndáhúni
rī jnáhan ri sɨquɨ ̄ jeē ni quɨv́ɨ ri ndaha Cristo Jesús.

15 Te ndaā ndije cúu jnūhun yáha, te jeē cánuú
candíje ndɨhɨ ñayuu cúu: jeē ní quiji Cristo Jesús
ini ñayɨv̄ɨ návāha jnama ya ñayuu iyó cuéchi. Te

ruhū cúu tēe jeē vihyá gā ni sáha cuēchi. 16 Te ni
cundáhú ni Yaā Dios ruhū, návāha jíín rúhū jeē
vihyá gā ni sáha cuēchi te stéén Jesucristo ndese
yōhyo íne cáhnu ni yā. Te súcuan ni sáha ya jeē cúu
ri ɨɨn ejemplo nuū tāca ñáyuu candíje nɨɨ́ ́ cuáhān
yō, návāha nihīn tahú i cotecu i nɨɨ́ ́ cáni. 17 Núu
súcuan te nɨɨ́ ́cánina cáhányɨñúhúnyó jeē yóhyo luu
cújéhnumááYaā jeē cúuRey sɨquɨ ̄ndɨhɨ, jeē técunɨɨ ́
cáni, jeē tu náā cuɨtɨ. Te tu cúu coto yó núū yā vijna,
te máá ɨɨn‑ni ya iyó, te ndíchí yá. Amén.

18Nájnūhun sēhe ri cúu ró Timoteo, te jniñu yáha
téjníñu ri rohó, jéē na ndúcú ndéyɨ ́ ró sɨq́uɨ ̄ jníñu
váha. Te na cándíje vāha ró, te na cóondaā anuá rō.
Chi nde saá je ni cacahān tācá hermano jiín jnúhun
Yaā Dios jeē súcuan condiso jníñu ró. 19 Chi sava
ñayuu tuá iyó ndáā anuá i nuū yā, te ni casnáā i
jnūhun cácandíje i. 20Himeneo jiín Alejandro cúu
uū tēe ni casáha súcuan. Te je ni siaá rī de nuū
Satanás, jeē stóho ún de, návāha jíín jnúndóho ún te
cutūhva de jeē ma cáhán ndevāha ga de sɨquɨ ̄Yaā
Dios.

Sɨquɨ ̄ndese cacān tahú yō

2
1Núu súcuan te xīhna gā ndácu ri jeē cacán tahú

rō jehē tāca ñáyuu. Te cahān ndahú ró jehē i, te
cacān rō na‑ni na vé jíni ñúhún i, te nacuatáhú ró
nuū yā jeē sɨquɨ ́ i. 2 Te cacān tahú rō jehē tāca tée
cácujéhnu jíín jéē ndácu jniñu, návāha sáha de jeē
cuu coyūcu váha yó te tú na jnūndóho coo sɨquɨ ̄yō,
te cuu chiñúhún váha yó Yaā Dios te sáha yɨñ́úhún
yó jiín táca‑ni. 3Chi yāha cúu jeē váha jeē nújnahan

ni Yaā Dios, Yaā jnáma yóhó. 4 Chi máá yá cuní
yā jnama ya tāca ñáyuu te cuni i ndese íyó jnúhun
ndaā yā. 5 Chi íyó ɨɨn‑ni Yaā Dios, te suni íyó ɨɨn‑ni
Yaā jeē cahán jiín Yaā Dios jehē ñáyuu. Te Yaā un
cúumáá Jesucristo jeē ní nduu tēe. 6Te ni socō yā
maá yá ni jihī yā jeē ní chunaa yā cuēchi ndɨhɨ yó.
Tenániquijimááquɨv́ɨ ̄ún, teniquejééní canacani
jnūhun ún. 7Te jeē sɨquɨ ́yúcuan ní jeni ya ruhū cúu
ri apóstol jeē nácani ri jnūhun ya, návāha stéén rī
nuū ñáyuu tācá nación jeē tu jíní jnūhun ya, jeē na
cándíje i jnūhun ún te sáha i jniñu ndaā. Te sɨquɨ ̄jeē
candíje ri Cristo te ndaā cúu jeē cahán rī.

8Núu súcuan te cúní rī jeē ndɨhɨ‑ni lugar na cácán
tahú tāca tée. Te na cóo ndoo ánuá de jeē ma quɨtɨ ́
nidenima tejnáhande. 9Te suni súcuan tācáñahan,
na cásɨ vāha ñamáá ña nájnūhun cánuú, návāhama
cóo jnūhun canu. Te ma cóndɨhvɨ ̄ni ña jeē sáha luu
ndasɨ ́ñaxinīña, chí jéē cuhunña sɨquɨ ̄orochíperla
chí sahma váha ga. 10Chi sa suhva na quéndōo luu
ánuáña jíín jniñuváha sáhaña,nájnūhun cánuúsáha
ñahan ndoo ánuá jeē cájejníñu nuū Yaā Dios. 11 Te
núu cáhīin ña jíín ñáyuu cascuáha jnūhun ya, te na
cúni nahín ña te cuatáhú ña. 12Chi tu jéhe ri jnūhun
jeē steén ñahan nuū ñáyuu ndutútú, ni jeē ndácu ña
jniñunuū tēe. Chi sa suhva na cúninahínña. 13Chi
xīhna gā Adán ni sáha ya, te sáá te ni sáha ya Eva.
14Te tu ní stáhú jexeénAdán, chi sa suhva ni stahú
unñasɨhɨ ́de, te ni sáhaña cuēchi. 15Te jeē scácu tācá
ña sēhe te coo vāha ña, te núu na quéndōo ña jíín
jnúhun cándíje ña ya, jíín jéē cundáhú ni ña jnáhan
ña, jíín jéē cóo ndoo ánuá ña, jíín jéē sáha yɨñ́úhún
ña.

Ndese cánuú coo tēe cándiso jníñu nuū ñáyuu
cácandíje

3
1 Ndaā cúu jnūhun yáha: Núu ɨɨn tēe cúní de

condiso jníñudeconditodeñayuu cácandíje, te vāha
jniñu ndúcú de sáha de. 2Núu súcuan te tēe ndíso
jníñu nuū ñáyuu cácandíje, cánuú jeē ma cóo ni ɨɨn
jeē nihín ñayuu cuēchi sɨquɨ ̄ de. Te na cóo ɨɨn‑ni
ñasɨhɨ ́de, te cájí coo ni de, te ndito coo xinī de, te
sáha yɨñ́úhún de. Te cánuú jeē niní cuanúu de vehe
nuū ñáyuu cájica, te níní stéén vāha de jnūhun ya.
3 Te ma cúu de tēe nájīni, te ma tejnáhan de, te ma
ndíyo ni de xūhún. Chi sa suhva coo vāha ni de, te
coo vītá ni de, te ma cutóó ni de sɨquɨ ̄xúhun. 4 Te
cánuú jéē na ndácu vāha de jniñu ini vehe de, te
sáhade jeē squícuvāha sēhede te cooyɨñ́úhún i nuū
de. 5 Chi núu ɨɨn tēe tu jíní de ndacu vāha de jniñu
ini vehe de, ¿te ndese cuu condiso jníñu de nuū
ñáyuu cácandíje nuū Yaā Dios? 6Núu súcuan te tēe
ndíso jníñu nuū ñáyuu cácandíje, ma cúu de tēe jeē
saá ní candíje, chi núu súcuan te sanaa te sándúxí
de máá de, te ɨnuú‑ni cuēchi jecondee sɨquɨ ̄de jíín
jéxeén. 7Te cánuú cuu de tēe jeē suni nde ñayuu tu
cácandíje, cuajnúhún i de, návāhama nihín i cuēchi
sɨquɨ ̄de, te ma cúndeyɨ ́jexeén jíín de.

Ndese cánuú coo tēe cájejníñu mēhñu ñáyuu
cácandíje

8 Te suni súcuan tēe cájejníñu mēhñu ñáyuu
cácandíje, cánuú jéē na cóo yɨñ́úhún de, te na squícu
de jíín jnúhun cáhán de. Te ma cúu de tēe nájīni,
te ni ma ndíyo ni de xūhún. 9 Te na cuɨñ́ɨ nīhin

de jíín jnúhun cándíje yó jéē ní yɨsāhi ndé jenahán,
te na cóo ndoo anuá de. 10 Te cánuú jéē xíhna gā
coto ndee rō de, te núu ni jini rō jeē tú na cuēchi
de, yūcuán na te cuu cuajníñu de mēhñu ñáyuu
cácandíje. 11 Te suni súcuan ñasɨhɨ ́ de jíjnáhan ña,
cánuú coo yɨñ́úhún ña, te ma sajnúhún ña, te cájí
coo ni ña, te squícu vāha ña tācá‑ni jniñu. 12 Te
tēe cájejníñu mēhñu ñáyuu cácandíje, na cóo ɨɨn‑ni
ñasɨhɨ ́de, te nandácu vāhade jniñunuū séhede jíín
núū ñáyuu vehe de. 13 Chi tāca tée cájejníñu vāha
mēhñu ñáyuu cácandíje, chi vāha quéndōo yɨñ́úhún
de, te níhín de modo jeē cají gá nácani de jnūhun
Cristo Jesús jeē cácandíje yó.

Jnūhun sāhi yá jeē cácandíje yó
14Te vēsú ñúhun ni rī cuajeē yachī rī coto jnáhan

yó, te tée ri jnūhun yáha cuájeē nuū rō, 15 návāha
núu cucuéé rí, te je jíní rō ndese cánuú sáha vāha
ñayuu cácuu sēhe Yaā Dios. Chi máá i cácuu ñayuu
cácandíje nuū Yaā Dios, Yaā técu. Te máá i cásáha
jeē iyó cutú jnúhunndaā, chi cáhīinnīhin i jíín. 16Te
jendaá ndije chi jéhnu ndasɨ ́ cúu jnūhun yáha jeē
cácandíje yó, jeē ní yɨsāhi ndé jenahán:
Yaā Dios ni steén yāmaá yá, chi ni nduu ya tēe,
te Espíritu ni steén jeē iyó ndáā jniñu ni sáha ya,
te tācá ndajéhé andɨvɨ ́ní cajito jniñu ní sáha ya.
Te ni jitē núu jnūhun ya nuū ñáyuu tācá nación,
te ni cacandíje ñayuu nɨɨ ́ñáyɨv̄ɨ núū yā,
te ni ndaa ya cuanuhun yā andɨvɨ.́

Sɨquɨ ̄ñáyuu cájica yátá nuū jnúhun cácandíje yó

4
1Te cájí stéén Espíritu YaāDios jeē quɨvɨ ̄cuándɨhɨ

te coo sava ñayuu caca yátá i nuū jnúhun cácandíje
yó. Te cuatáhú i tāca jéē cácahān jnūhun stáhú jíín
jnúhun ní castéén tachī. 2 Chi cuni nahín i jnūhun
cástéén tēe cástáhú‑ni, jeē tu cácahān ndaā de. Chi
tēe un ní cahije ndasɨ ́ni de jíín jnúhun stáhú, te tuá
sáha jíín ánuá de jeē nácani ni de. 3Te cahān de jeē
cuēchi cúu jeē coo ñasɨhɨ ́tée, te suni súcuannúu caji
ñayuu savandeyu. Tendeyuún chini sáhaYaāDios
jeē cúuñayuu cácandíje jeē jiní jnūhunndaā,návāha
caji i te nacuatáhú i nuū yā. 4Chi ndɨhɨ jeē ni sáha
Yaā Dios, íyó váha, te ma squexícó yō ni ɨɨn, chi sa
nacuatáhúyó te caji yō. 5Chi jíín jéē cáhuyó jnúhun
Yaā Dios jiín jéē nácuatáhú yó nuū yā, te íyó ndoo
ndɨhɨ‑ni.

Tēe jéjníñu vāha nuū Jesucristo
6Te núu stéén rō jnūhun yáha núū tācá hermano,

núu súcuan te cuu ró tée jéjníñu vāha nuū Jesu-
cristo, te ije ró jíín jnúhunvāhaya jeē candíje ró, chi
ni cutūhva ró te ndíquín rō. 7 Te ma quɨv́ɨ nduu rō
jiín táca jnúhun jeē cúu cuento‑ni jeē cájeni cāhá ni
ñayuu. Chi níní na scuáha ró ndese chiñúhún váha
ró Yaā Dios. 8 Chi jeē scuáha yó ejercicio jeē cóo
ndacuī yɨquɨ cúñu yō, jecu‑ni níhín jníñu. Te jeē
scuáha yó chiñúhún váha yó yá, suu yūcuan cúu jeē
váha níhín jníñu sɨquɨ ̄tācá‑ni, jeē cúu vida yáha jíín
vida quiji. 9 Te ndaā ndije cúu jnūhun yáha, te jeē
cánuú candíje ndɨhɨ ñayuu cúu. 10 Te jeē sɨquɨ ́yáha
cúu jeē sájniñu nīhin yó sɨq́uɨ ̄ jnúhun ya te ndóho
yó jéē cácahān ndevāha i nuū yō. Chi ñúhún ni yō
jeē coto yó núūmaá Yaā Dios, Yaā técu. Te máá yá

cúuYaā jnáma tācañáyuu, te ñayuu cácandíje jnūhun
cúndáhú ni yā i, máá i cúu jeē jnáma ya.

11 Tāca jnúhun yáha cánuú jéē ndacu ró núū i te
stéén rō. 12Ma cuáha ro jnúhun jeē cujéē ni ni ɨɨn i
nuū rō sɨquɨ ̄ jeē suchí ró. Chi sa coo ró ɨɨn ejemplo
nuū ñáyuu cácandíje, jeē cúni i ndese vāha cáhán
rō, ndese vāha sáha ró, ndese cúndáhú ni rō jnáhan
ró, ndese cándíje ró, ndese íyó ndoo ánuá rō. 13 Te
níní ndé ná tu jinū rī nuū rō, te condɨhvɨ ̄ ni rō
jeē cáhu ró tutu iī nuū hermano cándutútú, jíín jéē
stɨhvɨ ́ni rō i, jíín jéē steén rō nuū i. 14Ma cúhuun
ni rō jiín táhū jeē ni jéhe Yaā Dios nuū rō jeē nácani
ró jnúhun ya. Chi tāca tée jéhnu cándiso jníñu nuū
ñáyuu cácandíje, ni casóó de ndaha de xinī rō, te ni
sáha Yaā Dios jeē ní cacahān de jeē súcuan condiso
jníñu ró.

15 Núu súcuan te cocuu ró jíín táca jniñu yáha,
te condɨhvɨ ̄ ni rō jiín, návāha cuni tāca ñáyuu jeē
váha íje ró cuáhān rō jiín. 16 Coo cuidado rō jeē
caca ndaā rō jiín jéē steén vāha ró jnúhun ya, te
cuɨñɨ nīhin ró jíín ndɨhɨ. Chi núu súcuan sáha ró te
quendōo vāha ánuá maá ró jiín ñáyuu chuhun ni
jnūhun cáhán rō.

Ndese sáha vāha yó jíín ñáyuu cácandíje

5
1Ma cúxeēn rō nuū tāca tée jéhnu, chi sa cahān

vāha ró jíín de jeē ma stɨv́ɨ de, nájnūhun cáhán rō
jiín tátá rō. Te tāca tée suchí, suni cahān vāha ró jíín
de nájnūhun jíín ñani rō. 2 Te suni súcuan cahān rō
jiín táca ñahan jéhnu, nájnūhun jíín náná rō. Te suni

súcuan jíín táca ñahan súchí, nájnūhun jíín cuáha ró,
te yɨñ́úhún ndajnūhun ró jiín ña.

3 Te ñayuu cácandíje na cuáha i jeē jíni ñúhún
ñahan ni caquendōo ndáhú, te núu ni quendōo
ndáhú ndije ña jeē tú na ñayuu condito ña. 4Chi ɨɨn
ñahan ní quendōo ndáhú, núu íyó séhe ña chí séhe
chání ña jeē jévāha, te na cóto máá i ña. Chi cánuú
cutūhva i jeē xíhna gānuūñáyuuvehe i squícu i coto
i. Te na nácoto i náná i tátá i sɨquɨ ̄ jeē ní cacondito
ña i. Chi yāha cúu jniñu váha jeē nújnahan ni Yaā
Dios. 5Te ɨɨnñahanníquendōondáhúndije jeēmáá
ɨɨn na ña, ñúhun ni ña jeē maá Yaā Dios condito
ya ña, te tu jécuɨñɨ ̄ña jeē jicán tahú ña nduú ñuú.
6 Te sa suhva núu máni ndɨh́vɨ ́ni ña sɨquɨ ̄ tāca jéē
cúsɨɨ ̄ ni maá‑ni ña, yūcuán na te vēsú técu ña, te
nájnūhun je ni jihī ña. 7 Jniñu yáha ndacu ró núū
ñáyuu, návāha ma cóo cuēchi sɨquɨ ̄ i. 8 Te núu ɨɨn
ñayuu tu ndíto i jnáhan vehe i, te víhyá gā ñayuu ini
vehe i, núu súcuan te sáha i jniñu jeē tu quíjnáhan
jíín jnúhun cándíje yó, te cúu i ɨɨn jeē neé gá vēsú
ñáyuu tu cácandíje.

9 Te ñahan viuda cuu quɨv̄ɨ sɨh́vɨ ́ ña nuū lista
ñayuu jeē cáchindéé ñáhán ró jiín xúhun, te núu je
ni jīnu ña unī xico cuiyā, te núu ni īyo ɨɨn‑ni yɨɨ ña.
10 Te suni cánuú jéē cuajnúhún ñáyuu ña jeē váha
jniñu ni sáha ña, núu jeē ni scuéhnu vāha ña sēhe
ña, jíín jéē ní jēhe núu ña vehe nuū ñáyuu cájica, jíín
jéē ní jejníñu ña nuū hermano cácandíje, jíín jéē ní
chindéé ñáhán ña ñayuu cándoho jnūndóho, jíín jéē
ni sáha ña tāca gá jniñu váha.

11 Te tācá ñahan viuda jeē iyó suchí gá, chi ma
soó ró sɨhvɨ ́ ña nuū lista. Chi sanaa te nducú ña

jeē cúsɨɨ ̄ ni maá‑ni ña, te ma cóndɨhvɨ ̄ ni ña sɨquɨ ̄
Cristo, chi cuu ni ña condeca tucu ña tēe. 12 Te
súcuan jecondee cuēchi sɨquɨ ̄ña, chi tu ní squícu ña
jeē ni jéjnūhun ña ná ni jecosō sɨhvɨ ́ ña nuū lista.
13Te suni caca cuu ña tācá‑ni vehe te quee cúxí ña.
Te nasūu máni jeē cáca cúxí ña, chi suni sɨquɨ ̄ jeē
sajnúhún ña, te quɨv̄ɨ nduu ña cahān ña jnūhun jeē
tu íyó váha jeē cahán ña. 14 Jeē yúcuan cúní rī jeē
tācá ñahan viuda jeē iyó suchí, na nándāha ña, te
scuéhnu ña sēhe, te coto vāha ña vehe ña, návāha
ñayuu cácuu contra ma cúu cahān i sɨquɨ ̄ña. 15 Chi
sava ñahan viuda je ni cajica yátá ña te sáha ña
jniñu jeē cuní Satanás.

16 Te núu ɨɨn tēe chí ɨɨn ñahan cándíje, núu íyó
ñahan viuda vehe i, te na cóto máá i ña. Te ma
cóndee gasto ña sɨquɨ ̄grupoñayuu cácandíje,návāha
cuucuāhavāha i nuūñahanviuda jeē tundé ɨɨncoto
ña.

17 Te tāca tée jéhnu cándito ñayuu cácandíje, na
jécunaādoble yāhude, te núu cándɨhvɨ ̄ni de cástéén
de cánacani vāha de jnūhun ya. 18Chi cúu nájnūhun
cáhán tutu iī: Ma cánda stɨquɨ ̄caxīn tɨ ̄trigo, núuma
cuáha ró jéē cáji tɨ.̄ Te suni cáhán: Tēe jeē sájniñu
tátú, jíni ñúhún quɨyāhu de, áchí.

19 Ma cuajnúhún ró te núu jéquin ñayuu cuēchi
sɨquɨ ̄ ɨɨn tēe jéhnu cándito ñayuu cácandíje te núu tu
íyóúū chí únī testigo. 20Tenúu cásáhañayuu cuēchi,
te cánuú cuxeēn rō nuū i, jíto jínúū ndɨhɨ ñayuu,
návāha na cónso īyo sava ga i. 21 Te cáhán nīhin ri
jiín ró, jíto máá Yaā Dios jiín Jítoho yō Jesucristo
jiín táca ndajéhé yā jeē ní nacāji ya: Squícu vāha
ró jniñu yáha, te ma sáha ró cuenta ndese cúu ɨɨn
ɨɨn i, chi ɨnuú‑ni sándaā rō sɨquɨ ̄ ndɨhɨ‑ni i. 22 Ma

cáni yachī rō ɨɨn tēe jeē condiso jníñu de nuūñáyuu
cácandíje, chi xīhna gā coto ndee rō de. Chi sanaa te
stɨv́ɨ de, te cuēchi de suni condee sɨquɨ ̄rō jiín de. Te
coto rómáá ró jeē ma quɨv́ɨ ró jíín jniñu néé.

23 Te sɨquɨ ̄ jeē núu‑ni núu‑ni cúhú chīji ró, te ma
cóho ga rōmáni ndute, chi suni coho ró jecu vino.

24 Cuēchi sava ñayuu chi je íyó ndijin nde ná tu
quɨv̄ɨ i nuū cúndaā cuēchi i. Te cuēchi sava ga i chi
cúcuéé te natūu nahín. 25Te suni súcuan tācá jniñu
váha, chi íyó ndijin. Te vēsú ná tu natūu jniñu váha
ún, te ma cúu quɨsāhi nɨɨ́ ́cáni, chi natūu nahín.

6
1 Tāca ñáyuu cácuu mozo, na cóo yɨñ́úhún váha

i nuū patrón i, návāha ma cahán neé ñayuu sɨquɨ ̄
Yaā Dios jiín sɨq́uɨ ̄ jnūhun ya jeē castéén yō. 2 Te
mozo jeē yɨh́ɨ nuū patrón cácandíje,ma cáni ni i jeē
cūhva‑ni sáha yɨñ́úhún i nuū de sɨquɨ ̄ jeē hermano
cácandíje cácuu de. Chi sa cuajníñu vāha ga i nuū
de, chi tēe cándíje tēemanī i jíín cúu tāca tée un jéē
sájniñu i nuū. Jnūhun yáha stéén rō te stɨh́vɨ ́ni rō i.

Sɨquɨ ̄ jeē chiñúhún váha yó yá te cusɨɨ ̄ ni yō jiín
cúhva jeē névāha‑ni yó

3 Te núu ndé tée stéén de jnūhun tú ndaā jeē tu
quíjnáhan jíín jnúhun vāha ndaā maá Jítoho yō Je-
sucristo, jíín jnúhun ni steén Yaā Dios jeē cácandíje
yó, 4 núu súcuan te máni tēe ndúxí tée tu jécūhun
cuɨtɨ ni cúu de. Chi cánéé xínī de, chi máni cúní
de tejnáhan de sɨquɨ ̄ tāca jnúhun stéén de. Te tācá
un sáha jeē cácucuésúnni, jiín jéē cátejnáhan, jiín jéē
cácahān ndevāha, jíín jéē cájeni néé ni sɨquɨ ̄ jnáhan,
5 jíín jéē máni cástáhān jnáhan. Súcuan cásáha tēe

jeē ní ndunéé xínī, jeē tu cájini jnūhun ndaā. Te
cájeni ni de jeē nihín de cuehē xūhun sɨq́uɨ ̄ jnúhun
cácandíjedestéénde. Nacújiyo rónúūñáyuu cándāa
súcuan. 6 Te jendaá jeē yóhyo vāha quéndōo yó te
núu chíñúhún váha yó yá, te núu cúsɨɨ ̄ ni yō jiín
cúhva jeē névāha‑ni yó. 7 Chi tú na vé ni cácu yó
jíínñayɨv̄ɨ yáha,ni túna vé condiso yóquíhīn yō jiín
núu na cúū yō. 8 Te núu íyó jéē cáji yō jeē cusúcún
yó, te na cúsɨɨ ̄ni yō jiín yúcuan‑ni. 9 Chi ñayuu jeē
cuní cucúcá, chi yachī quɨv́ɨ i cuēchi jeē jíto ndee
jexeén i. Te quɨv́ɨ i jíín cuéhē jniñu cánéé jniñu
stɨv́ɨ jéē ndíyo ni i. Te tācá un sáha jeē tɨv́ɨ ñáyuu te
jnahnūndetū i. 10Chi jeēndíyoni yōxūhún, yūcuan
sáha jeē quejéé táca jniñu néé. Te sava ñayuu jeē
ndíyo ni xūhún, ni castóo i jnūhun cácandíje i, te ni
canihīn i cuehē ndasɨ ́jnúndóho.

Jeē na ndúcú ndéyɨ ́yó sɨquɨ ̄ jnúhun cándíje yó
11 Te róhó chi tēe jéjníñu nuū Yaā Dios cúu ró, te

cunu ró coto ró táca cuéchi yáha. Te condiquīn rō
jniñundaā, te chiñúhúnváha róYaāDios, te candíje
vāha ró, te cundáhú ni rō jnáhan ró, te cuandeyɨ ́
ni rō, te coo vītá ni rō. 12 Te nducú ndéyɨ ́ ró sɨquɨ ̄
jnúhun cándíje yó yá. Te cuɨñɨ nīhin ró jíín jnúhun
jeē ni níhīn tahú yō cotecu yō nɨɨ ́ cáni. Chi jeē
yúcuan cúu jeē ní cana ya rohó, te cájí ní cahān
rō jeē vāha cándíje ró yá, jíto jínúū cuehē ñayuu.
13 Te cáhán nīhin ri jiín ró, jíto máá Yaā Dios, Yaā
jeē sáha jeē técu tācá‑ni, jíín Jesucristo, Yaā jeē cají
ní cahān yā ni nacani ya jnūhun vāha nuū Poncio
Pilato. 14 Squícu vāha ró jniñu ndácu ya nuū rō, te
ma stɨv́ɨ ró sáha ró, návāha ma cahán ñayuu cuēchi
sɨquɨ ̄rō. Te súcuan sáha ró nɨɨ́ ́ndé quɨvɨ ̄ndíji Jitoho

yō Jesucristo. 15 Chi quiji ndijin yā maá quɨv́ɨ ̄ jeē
ní jeni Yaā Dios. Te Yaā Dios chi máá ɨɨn‑ni ya cúu
Yaā yōhyo ndetū, te jnɨɨ́ ya ndɨhɨ poder. Te cúu ya
Rey nuū tāca rey, jiín Jítoho nuū tāca jítoho. 16 Te
máñúhún‑ni ya cúu jeē iyó nɨɨ́ ́cáni. Te ndéé yá ɨɨn
lugar nuū ndíī ndaxín, nuū ma cúu quɨv̄ɨ yó. Te ni
ɨɨn ñayuu ñayɨv̄ɨ yáha tu ní jíto cuɨtɨ i nuū yā, te ni
ma cúu coto i nuū yā. Te nɨɨ́ ́cáni na cóo yɨñ́úhún yó
nuū yā, chi jnɨɨ́máá yá poder nɨɨ ́cáni. Amén.

17 Te cahān rō jiín ñáyuu cucá ndajníñu ñayɨv̄ɨ
yáha, jéē ma cúndúxí i. Te ma ténuū i xūhún i, chi
yachī naa ún. Chi sa suhva na ténuū i jeē coo vāha
i sáha Yaā Dios, Yaā técu, chi máá yá jéhe cuehē yā
tācá‑ni jeē cúsɨɨ ̄ni yō jiín. 18Te ndacu ró jniñu nuū
i jeē na sáha vāha i, chi jeē sacúcá ndije i máá i cúu
jeē sáha i tācá jniñu váha. Te na cúu i ñayuu vāha
ni jeē cuáha i jeē cúu jnáhan i. 19 Te súcuan caya i
cuehē jniñu váha jeē coo cúcá i nuū yā nɨɨ ́ tiempo
jeē quíji. Te nihīn tahú i cotecu i nɨɨ́ ́cáni.

Jniñu sándɨh̄ɨ ndácu Pablo nuū Timoteo
20Te róhó Timoteo, condito ró táca jniñu ní chihi

ya ndaha ró. Te ma quɨv́ɨ nduu rō jiín táca jnúhun
cāhá‑ni, cuenta ñayɨv̄ɨ yáha, jíín táca jnúhun stáhú
jéē cácahān i jeē jnúhunndíchí ndáā cúu. 21Chi sava
ñayuu cándiquīn tāca jnúhun yáha, ni cajica yátá i ni
castóo i jnūhun cácandíje i ya.
Te ñúhun ni rī jeē Yaā Dios na sáha ga yā jeē váha

róhó. Súcuan na cóo. Amén.

